
		
			
				EUSKAL HERRIKO AGINTARITZAREN ALDIZKARIA

				2013ko martxoaren 13a, 51. zenbakia

				


			

			
				JUSTIZIA ADMINISTRAZIOA

				BILBOKO LEHEN AUZIALDIKO 5 ZENBAKIKO EPAITEGIA

				1352

				EDIKTUA, ezkontzaz kanpoko seme-alabentzako neurriei buruz bideratutako 857/12 prozeduraren ondoriozkoa.

				JAKINARAZPEN-ZEDULA

				Bilboko Lehen Auzialdiko 5 zenbakiko Epaitegian (Bizkaia) ezkontzaz kanpoko seme-alabenganako neurrien gaineko 857/12 prozedura bideratu da, Margarida Paulino Quimbundok eskatuta, Bento Ferreira Canaiaren aurka, senitartekoen arteko elikagaiak direla-eta. Prozedura horren gainean, epaia eman da. Hona hemen idazpurua eta epaitza, hitzez hitz:

				70/13 EPAIA

				Epailea: Francisco Javier Osa Fernandez.

				Lekua: Bilbao (Bizkaia).

				Eguna: bi mila eta hamahiruko otsailaren zazpia.

				 

				Alderdi demandatzailea: Margarida Paulino Quimbundo.

				Abokatua: Ibon Ignacio Nuñez Echarri.

				Prokuradorea: Teresa Martinez Sanchez.

				 

				Alderdi demandatua: Bento Ferreira Canaia.

				Abokatua.

				Prokuradorea.

				 

				Judizioaren gaia: seme-alaba adingabeentzako neurriak.

				EPAITZA

				Baietsi egiten dut Margarida Paulino Quimbundo andreak aurkeztutako demanda, auzi-ihesean den Bento Ferreira Canaia jaunaren aurkakoa, eta, horrenbestez, adingabeko semeari dagokionez, honako neurri hauek hartzea erabaki dut:

				1.– XXXXX seme adingabekoaren zaintza eta jagoletza amari ematen zaizkio; eta amari bakarrik ematen zaio, halaber, adingabekoaren gaineko guraso-ahala.

				2.– Aitak eta semeak askatasun osoz aukeratzen duten eran komunikatu eta egon ahal izango dira elkarrekin.

				3.– Aitak 100 euro ordainduko dizkio hilero amari, seme adingabearen mantenu modura. Aurreratuta eta hil bakoitzaren lehenengo bost egunen barruan ordainduko du, emazteak izendatzen duen kontuan dirua sartuz; zenbateko hori urtero urtarrilean eguneratu beharko da Estatistikako Institutu Nazionalak edo hori ordezkatzen duen erakundeak estatu osorako argitaratutako prezioen aldaketen arabera, oinarritzat justu aurreko hamabi hilabeteak hartuz. Ordainketa egin ezean, bidezko legezko neurriak hartuko dira.

				4.– Gurasoek erdibana ordainduko dituzte seme adingabearen ohiz kanpoko gastuak. Halakotzat joko dira mediku-, farmazia-, optika-, odontologia-zerbitzuek sortutako gastuak, eta Gizarte Segurantzak edo mediku-aseguru pribatu batek bere gain hartzen ez dituen gainerako medikuntza-gastuak. Halakotzat joko dira, orobat, irakasle edo tutoreek gomendatuta, ikasketa-prozesuaren indargarri eta lagungarri semeak jaso behar dituen eskola-orduen gastuak. Gainerako gastuak –aisialdiak edo eskolak eragindakoak baina premiazkoak ez direnak, eta guraso biek erabakitakoak ez badira–, egitea erabaki duenak ordaindu beharko ditu, gasturik egin bada behintzat. Nolanahi ere, bi gurasoek hartutako erabakia izan bada, erdibana ordainduko dituzte.

				5.– Prozesuko izapide honetan ez da bestelako neurririk hartuko.

				Prozedura hau izapidetzerakoan sortutako prozesu-kostuak ez zaizkio inori ezartzen.

				Aurkaratzeko modua: apelazio-errekurtsoa, Bizkaiko Probintzia Auzitegiari zuzendua (PZLb, 455. artikulua). Errekurtsoa prestatzeko, idazkia aurkeztu behar da epaitegi honetan, ebazpena jakinarazi eta biharamunetik aurrera hogei egun balioduneko epean. Idazki horretan, bestalde, honako hauek adieraziko dira: inpugnazioa zein alegaziotan oinarritzen den, eta apelatutako ebazpena eta aurkaratutako erabakiak zeintzuk diren (PZLb, 458.2 artikulua).

				Errekurtsoa aurkeztu ahal izateko, 50 euroko gordailua jarri beharko da, eta baldintza hori bete ezean ez da hura izapidetzea onartuko. Gordailua egiteko, zenbateko hori zainpean jarri beharko da, epaitegi honek Banesto taldean (Banco Español de Crédito) duen Gordailuan eta Zainpean jartzeko Kontuan. Kontuaren zenbakia hau da: 4709. Dirua sartu izanaren agirian, kontzeptua idazteko hutsunean, «Errekurtsoa» dela adierazi beharko da (kodea: 02-Apelazioa). Diru-kopuru hori zainpean jarri izana egiaztatu egin beharko da errekurtsoa aurkeztean (BJLO, 15. xedapen gehigarria).

				Errekurtsoa jartzeko gordailua eratzetik salbuetsita daude aipatutako xedapenaren 5. paragrafoan aipatzen direnak eta doako laguntza juridikorako eskubidea aitortua dutenak.

				Eta epai honen bidez erabaki, agindu eta sinatzen dut.

				Eta Bento Ferreira Canaia demandatuari behar bezalako jakinarazpena egiteko balio dezan, eman eta sinatzen dut ediktu hau, Bilbon (Bizkaia), bi mila eta hamahiruko otsailaren zortzian.

				IDAZKARIA.

